NEW YORK Department

FEY ENFOMASYON S8 | of Labor

Depatman Travay Eta New York
APESI sou SEVIS YO

Misyon Depatman Travay Eta New York (New York State Department of Labor) se pou pwoteje travaye
yo ak aplike Iwa travay yo pandan n ap konekte moun avék djob, epitou pandan n ap ede moun ki nan
chomaj.

Régleman ak Afé Imigran

Divizyon Régleman ak Afé Imigran (Division of Immigrant Policies & Affairs) ede travaye |0t peyi yo
itilize anpil pwogram ak sévis nou ofri yo. Anplwaye yo kapab ede ou:

* Resevwa salé yo dwe ou

* Mande avantaj Asirans pou Chomaj

* Jwenn yon djob

* Resevwa éd pou fomasyon pou jwenn yon djob

Nou ede travayé sezonye yo ak travayé agrikol sezonye yo tou. Pou jwenn &d la, rele nimewo
1-877-466-9757.

Pwoteksyon Salé

The Divizyon Prensip Travay (Division of Labor Standards) pwoteje tout travayé yo, menmsi yo peye
yo anba-tab oswa menmsi yo pa gen papye imigrasyon. Nou ranfose Lwa Travay Eta a pou:

Salé minimom

Ore travay

Travay timoun

Peman salé ak salé siplemanté

Travay agrikol sezonye

» Kondisyon nan endistri rad

Travay Piblik

Se Biwo Travay Piblik (Bureau of Public Work) ki aplike lwa sou salé ki anvige. Nou:
» Fikse salé pa édtan yo chak jou
* Aplike Iwa a

Lwa sa a endike travayé yo fét pou touche salé pa édtan ki anvigé a si yo anplwaye:
» Nan pwojé konstwiksyon piblik
* Nan djob sévis k ap fét nan bilding piblik yo

Sekirite ak Sante

Depatman Travay pwoteje patwon yo, travaye yo ak piblik la kont danje nan travay ak nan 16t danje
pou sante. Men kék nan danje sa yo:

» Kontwol amyant

» Sekirite nan travay ak pwoblém sante nan espas travay

» Sekirite nan aparéy pou chofe dlo

 Lisans pou operaté machin ki leve chay, travaye k ap sable, travayé amyant
* Enspeksyon nan zon eski, kawouseél, ak rasanbleman piblik nan plas yo

Travay Agrikol

Eta New York gen anpil pwogram pou pwoteje travayé agrikol sezonye yo. Anketé Prensip Travay yo
verifye kondisyon travay travaye agrikol sezonye yo, epi yo rapote pwoblem yo ba ajans konpetan.

Travay Timoun

Eta New York aplike lwa sou travay timoun avék severite. Lwa a aplike pou tout travaye ki poko gen
laj 18 tan. Lwa limite kantite édtan jén moun yo ka travay pandan ane lekodl la. Li endike tou timoun sa
yo pa kapab opere ekipman ki pa pwoteje oswa yo pa kapab travay nan djob ki danjere.

Ed pou Jwenn Djob
Depatman Travay gen enfomasyon ak sévis ki gratis pou moun k ap chéche travay ak travayeé yo.

Nou ofri: éd pou fé rezime, oryantasyon pou karye, plasman nan djob ak rekbmandasyon. Nan Sant
New York State Career yo, gen Sal Resous, kote ou kapab:

« ltilizaté ddinaté ak faks pou chéche djob
* Egzamine fomasyon

* Pran tés aptitid

» Konekte avék ajans ak sévis patne yo

Asirans pou Chomaj

Si ou nan chomaj san se pa fot ou, ou ka kalifye pou peman avantaj chak semén pandan w ap
chéche travay. Ou kapab aplike pou Ul sou enténét nan sitwéb www.labor.ny.gov oswa depi ou rele
1-888-209-8124.

Rechéch ak Estatistik

Analis Mache Travay nou yo bay done, reyalite, ak previzyon pou ede moun k ap chéche djob yo ak
biznis yo.

Aprantisaj

Nan pwogram aprantisaj yo, moun k ap komanse yo ap aprann yon metye oswa ladrés nan men
travayé ki gen nivo metriz. Yo aprann nan djob la, ak nan salklas la. Pwogram aprantisaj ki disponib
nan Eta New York gen ladan kounye a plis pase 300 metye nan sekté konstwiksyon, manifakti, ak
sevis. Nou responsab pou apwouve tout pwogram aprantisaj nan Eta New York.

Pou jwenn plis enfomasyon sou Depatman Travay Eta New York
Konekte sou Enténét nan sitwéb: www.labor.ny.gov

Depatman Travay Eta Nouyok se yon Patwon/Pwogram ki ofri Opotinite Egalego pou Tout Moun.
P12HC (12/15) Gen &d ak sévis oksilyé ki disponib pou moun ki andikape depi yo fé demann lan.



